
KURSRAPPORT

TEMA: Psykisk helse

Sørkurs 11. – 13.oktober

Nordkurs 25. – 27.oktobrt

1.INNLEIING.

Hovudtemaet på kursa i 2002 var ”Psykisk helse”. Temaet vart vald av di me veit at mange synshemma strevar psykisk, og difor er det svært aktuelt for oss som foreldre. 

ASSISTANSE er i år 32 år, og på foreldrekursa deltok om lag 160 foreldre. I tillegg deltok ei rekke fagfolk frå ”syns-Noreg”; foredragshaldarar, utstillarar med meir. Det vart halde 2 kurs i staden for 3 denne gongen. Kursa vart såleis større, og det var ein føresetnad at ordninga skulle evaluerast. Eit eige punkt i rapporten omhandlar dette.  

2. MEDLEMMANE I KURSKOMITEEN.

Kurskomiteen har i 2001 vore sett saman slik:

Gertude Mulders (leiar)  - mor til ei 17 år gammal jente som er sterkt svaksynt.

Lise Gunn Eskeland – mor til ein 7 år gammal gut som er svaksynt. Ho er sjølv svaksynt
Kai Corneliussen – er svaksynt og er far til ein 17 år gammal gut som er svaksynt.

Kari Meek Corneliussen – gift med Kai

3.Arbeidet i kurskomiteen.

I løpet av året har det vore 4 møte i kurskomiteen, i tillegg til at vi var representert på Stormøtet i ASSISTANSE. Vi har undervegs hatt god kontakt med kompetansesentra Huseby og Tambartun, og vil her nytte høvet til å takke dei for godt og viktig samarbeid. Møta har vore haldne i Trondheim, stort sett fredag og laurdag. Når det gjeld transport, har me som tidlegare hatt eit godt samarbeid med Flyspesialisten i Stavanger. Mykje av arbeidet har gått via telefon, faks og e-post, så vi bør vel kan hende også takke Telenor og andre teleoperatørar? 

4.  Erfaringar.

4.1. FØREBUING: 

Dette er andre runde med foreldrekurs som kurskomitèen arrangerer. Dette gjorde arbeidet greitt. Vi nytta evalueringsskjema frå i fjor, og fann at det er særs viktig i å få inn slike skjema.

Dei fleste detaljane i samband med hotella var klare på førehand, og det var konkrete avtaler om det meste. 

Samarbeidet med Flyspesialisten gjekk og greitt. Det er viktig å streke under avbestillingsfristar, og overhalde desse. Dette blir endå viktigare til neste kurs då reglane vert skjerpa inn av flyselskapa.

4.2. GJENNOMFØRINGA: 

Kurskomiteen var ute i god tid torsdagen, og gjorde alt klart. Vi vil også takke styret for at dei sto på og hjelpte til med praktiske gjeremål og anna. Dei hadde og fadderoppgåver overfor nye deltakarar 

Kursa i år var lagt til Quality Skjærgården Hotell og Badepark i Langesund og Quality Hotell Grand på Steinkjer. Til Langesund nytta dei fleste eigen bil, men dei som ikkje kunne det, nytta fly til Torp ved Sandefjord. Det vart ordna med maxi-taxi til transporten Torp/Langesund. I tillegg hadde me god hjelp av lokal sjåfør. Til Steinkjer vart det sett opp eigen buss frå Værnes sidan dei fleste deltakarane kom med fly. Enkelte har peika på at det var lang reise frå flyplassen til hotellet.

4.3. ERFARINGAR MED HOTELLA:

Standarden på hotella var bra nok og servicen god, men det er sjølvsagt alltid noko som kan bli betre. 

Langesund: Romma var bra, men maten kan ikkje få topp karakter. Festmiddagen laurdag var ikkje heilt slik vi hadde tenkt oss, buffèten likna for mykje på lunsjen. Fellesareala var luftige, men enkelte tykte det vart for lite intimt. Konferanseavdelinga var god med alle salar og grupperom samla. Det fungerte også godt med utstillingar her, dels i vrimleareala, dels i eige rom. Servicen frå kursverten var fin. 

Steinkjer: Romma var delvis oppussa, standarden grei. Maten fekk heller ikkje her topp karakter. Bar/røyke-avdeling lå attmed restauranten utan skjerming. Rådhussalen vart nytta som plenumsal og til utstillingar, grupperom o.a. låg i hotellet på ymse plassar. God service frå kursverten.

4.4. FOREDRAGSHALDARAR:

Vi hadde god hjelp av kompetansesentra til å finne ein del foredragshaldarar. Dette var dyktige folk med stor fagleg tyngde. I år brukte vi og eit medlem som foredragshaldar, og det var ei god erfaring å ta med vidare. At vi hadde med nokon som snakka om eigne erfaringar i høve til psykisk helse og hjelpeapparatet, gav mange ei positiv oppleving. 

4.5. GÅVER:

Vi heldt fram tradisjonen med å gje gåver relatert til temaet. I år vart det potterosar og bjørkefiken som bilete på treet, symbolet for kurset.

4.6. GRUPPEARBEID:

I fjor fekk me tilbakemelding på at folk sakna gruppearbeid. Difor hadde med gruppearbeid både fredagen og laurdagen med inndeling etter alder på barna. Det synte seg at gruppa for foreldre til dei eldste barna vart for stor, og me fekk og høyre at det hadde vore fint med ei inndeling med ulik alder på barna. Gruppeoppgåver og –samansetting må vi arbeide meir med til neste kurs. Til fylkeslagssamlingane var det ikkje førebudd gruppearbeid, og det skilde ein del mellom fylkeslaga korleis dei nytta tida i lag. Denne bolken var og seint på kvelden, og meininga var at den skulle være starten på det sosiale.

4.7. KURSADMINISTRASJON:
Det å gjennomføra eit skikkeleg kurs krev mykje arbeid og det er rasjonelt å fordela oppgåvene mellom best mogleg kvalifiserte personar. Me har jobba mykje med å sikra den praktiske gjennomføringa og alle I kurskomiteen har fått sine faste oppgåver. Me har vore 4 på kvart kurs.

I forkant av kursa hadde me kopiert opp alt kursmateriellet, slik at me slapp nattarbeid på kursa. Me sparte og litt pengar på ei slik organisering. 

4.8. KURSLOGO/SYMBOL:

I 2002 brukte me treet som symbol for hovudtemaet om psykisk helse. Treet er som barnet; det treng næring for å vekse seg stort og sterkt, sterke røter for i gi ei stor og frodig krone. Samstundes symboliserar det grøne det unge og friske: håpets farge. Vi meiner det er ein god måte å illustrere hovudtemaet med å prøva å visualisera det gjennom kurslogo/symbol.

4.9. LIKEMANNSARBEID:

I 2002 var vel 20 % av deltakarane foreldre til born over 16 år, altså som «seniorar» å rekna, og dei hadde mykje erfaring å dela med dei andre. Dette var særleg viktig og nyttig då erfaringsutveksling er ein viktig del av kursa våre.

4.10. MEDLEMSLISTER:
Også i år fekk me nokre tilbakemeldingar frå folk som ikkje hadde fått NOTATER.. Det er viktig at endringar blir melde til ASSISTANSE sentralt slik at ein kan unngå dette, Stormøtet må halda fram med å gjennomgå medlemslistene for eige fylke.

4.11. MUSIKK:

Me tok i nokon grad opp att pausemusikken frå tidlegare år då dette var sakna i fjor. I Langesund var det pianobar laurdagskvelden. På Steinkjer vart det leigd inn ein duo som spelte til dans.

4.12. KURSINNBYDING / PÅMELDING.

Nytt i år var at kursinnbydinga ikkje vart sendt ut i eit eige brev men trykt i medlemsbladet Notater i staden. Det vart gjort så synleg som mogleg, med god markering på framsida og trykk i fargar. Likevel var det nok nokre som ikkje heilt fekk det med seg, og kurskomiteen fekk ein del påmeldingar etter at fristen var gått ut. Dette var ikkje noko problem, og alle som melde seg på kurs, fekk plass. Vi reknar med at ordninga er betre kjent til neste kurs.

Vi må halde fram med tidleg påmelding, slik at hovudtyngda av påmeldingar frå foreldra er klar i månadsskiftet mai/juni. Dette for at vi før ferien skal kunne sende innbyding til folk som ved første inntak står på venteliste. Det ser ut som påmeldingsskjemaet fungerer greitt. Me brukte same innbydinga med følgjeskriv og eit anna skjema  til fagfolk og utstillarar. Dette sparte oss for utgifter og arbeid. 

4.13. STORSKRIFT/PUNKTSKRIFT:
Til dei som hadde merka av behov for storskrift forstørra vi opp kursmateriellet på papirkopiar. For dei som hadde behov for punktskrift fekk me hjelp av Linda Wildschut i Blindeforbundet til å laga materialet på punkt. Takk til henne. 

4.14. VERKSTAD/PARALLELLFOREDRAG:

Det vart ikkje halde verkstader fredag kveld slik det har vore tidlegare da det var liten oppslutnad i 2001. I staden satsa me på parallellforedrag søndagen for å gi eit tilbod til foreldre til barn med store tilleggsfunkjsonshemmingar.  Dette fekk me positive tilbakemeldingar på, sjølv om deltakinga varierte.

4.15. ÅRSMØTET.

Årsmøtet vart gjennomført på ein grei og ryddig måte, utan dei store bølgjene. Valet vart gjennomført på begge kursa, og dei som går ut av styret, fekk nokre takkens ord med på vegen.

4.16. EVALUERINGSSKJEMA:

Det kom inn 49 evalueringsskjema på sør-kurset og 36 på nord-kurset. Ein del av det som kom fram har vi referert til over. Desse er ei god hjelp i arbeidet med seinare kurs. Vi legg evalueringsskjemaet med som vedlegg, saman med klipp frå medlemsbladet vårt, NOTATER.

Vi spurde om ei evaluering på ein skala frå 1 til 4 med 1 som dårlegaste og 4 som beste ”karakter” på desse temaa: Fagleg innhald, inndeling mellom foredrag og pausar, kontakt med andre foreldre, det sosiale, hotell og mat. Dette gav følgjande snittkarakterar:







Sør-kurs


Nord-kurs

Fagleg innhald



3.61



3,69

Inndeling foredrag/pausar


3,68



3,55

Kontakt andre foreldre


3,68



3,55

Det sosiale




3,61



3,52

Hotell





3,57



3,11

Mat





3,10



3,25

På evalueringsskjema blei det nemnt tema som kan væere aktuelle for seinare kurs: 

· Kommunikasjon / korleis få i gang den gode samtalen

· Samliv, familie og søsken

· Hjelpemiddel

· Rettigheitar

· Individuell plan

Det kom og nokre innspel på korleis kursa kan byggjast opp:

· Nytte synshemma ungdommar

· Panel

· ”lettare” aktivitetar laurdag og søndag

· Meir program under festmiddagen

· Leikar o.a. som skapar kontakt mellom deltakarane

· Min. eitt ikkje-fagleg tema, t.d. ”kjenn-deg-sjølv”

Dette er ting vi må sjå på i planlegginga av kursa framover.

Kurskomiteen er godt nøgd med denne evalueringa. Den seier oss at kursa var vellukka. Det stemmer og med kommentarar på skjema – og munnlege kommentarar frå deltakarane. Det var mykje: ”særs interessant, gode foredragshaldarar, vellukka kurs” osb.

4.17 TO KURS I STADEN FOR TRE
Vi spurde og om kommentarar til at det vart halde 2 i staden for 3 kurs. Om lag halvparten av deltakarane svarte på spørsmålet. Vi reknar med at dei som ikkje sa noko, heller ikkje hadde nokon spesiell meining om dette. Av dei som gav kommentarar, oppfattar vi dei aller fleste som positive. Mange sa at det var ok, heilt fint (29) osb. Ein annan positiv kommentar var at større kurs gjev ei større kontaktflate (8). 2 sa heilt konkret at dei ynskte 3 kurs, og 7 gav uttrykk for at dei sakna vest-kurset. 

Kurskomiteen meiner ut frå dette at det er ein heilt klår konklusjon at ASSISTANSE bør halda fram med 2 kurs. Det gjev og fordelar økonomisk da kurskomiteen og delar av styret reisar til eitt kurs mindre. Og det vert lettare å administrera og skaffe gode foredragshaldarar.

5. KONKLUSJON:

Det vil sjølvsagt alltid vere ein god del detaljar som kan finpussast og gjerast betre. Likevel er me godt nøgde med dei to kursa. Særleg opplever me mykje positiv respons og aktiv innsats frå deltakarane si side. Dette er kurs der foreldre både er deltakarar, mottakarar, initiativtakarar erfarings-spreiarar og fagpersonar. Vi i kurskomiteen er glade for å kunna vera ein koordinerande faktor i denne samanheng.

VEDLEGG:

1. Program sørkurs

2. Program nordkurs

3. Evalueringsskjema

     4,  Frå NOTATER.

